
 

 

 
 

Политика за приватност на Комерцијална банка АД Скопје 
 

  
Грижата за клиентите и за нивната приватност претставува приоритет во Комерцијална банка АД 
Скопје. 
 
Оваа политика ги објаснува видовите податоци кои може да ги собереме и задржиме при посета 
на веб-страната на Банката, како и на кој начин се користат тие податоци и со кого се споделуваат 
податоците. Исто така, одредува на кој начин може да нè контактирате доколку имате прашања 
или сте загрижени за овие податоци.  

 

 
Податоци кои ги обработува Банката при посета на веб-страната 
 

 

 Податоци со кои Вие се идентификувате при користење на производите и услугите на 
Банката, односно податоци кои Вие самите ни ги доставувате и сте согласни да ги 
обработуваме, на пример: 
o при користење на Интернет банката,  
o при најава и идентификација за користење на услугите на Банката со Вашиот дигитален 

идентитет OneID, издаден во рамки на регистрирана шема за електронска 
идентификација на високо ниво на сигурност согласно Законот за електронски 
документи, електронска идентификација и доверливи услуги, 

o при достава на Ваши податоци за вработување во Банката, 
o при on-line аплицирање за некој од производите и услугите на Банката. 

 Податоци кои не се лични. Податоци за содржината која ја гледате и со која ракувате и кои 
се однесуваат на софтверот за интернет прелистувачот, кои содржини ги кликате, јазикот 
на пребарувачот, кои производи и услуги ги посетувате, типот на компјутер, како и технички 
информации за конекцијата што ја користите при посета на веб- страната, како што се 
оперативниот систем и испорачувачот на интернет услугата и сл. 

 Услугата, производот или записите од серверот, кои содржат технички информации за 
Вашето користење на услугата, производот или веб-страната, како што е Вашата IP адреса, 
домен, уред или поставувања на апликацијата, грешките и активноста на хардверот. 

 Податоци за физичката локација на вашиот уред. На пример, кога користите услуга локатор 
на најблиски банкомати и сте дале согласност за споделување на вашата локација. 
 

 
 
Како Банката ги користи собраните податоци 
 
Банката може да ги користи податоците кои ги собира заради повеќе причини, и тоа: 

 Да Ви ја обезбеди бараната услуга или производ, при што Ве идентификува; 

 Да обезбеди грижа за клиентите; 

 Да Ве праша за мислење во врска со производите и услугите на Банката и за спроведување 
анкети во врска со производите; 

 Да ги олесни и проследи Вашите пребарувања и барања за информации кога ни се јавувате 
во врска со Банката и нејзините производи и услуги; 



 

 

 Да реализира наградни игри, натпревари и други промотивни понуди; 

 Да ја разгледа можноста за Ваше вработување доколку се обратите кај нас преку веб-
страната и аплицирате за работа во Банката; 

 Помош при рекламација или проблем при користењето на производите и услугите. 
 
Дополнително собраните податоци се користат за: 

 Да се создаде анонимна, групна статистика за користењето на нашата веб-страна, 
производи, услуги; 

 Да се подобрат постоечките и создадат нови производи и услуги, препораки, реклами и 
други комуникации; 

 За поддршка за корисници во случај на проблем при користењето на производите и 
услугите. 

 
Основи за обработка на личните податоци 
 

 Закон, 

 Ваша согласност, 

 Исполнување на договор склучен со Вас и 

 Легитимен интерес на Банката. 
 
 
Рок на чување на собраните податоци 
 
Периодот на чување на личните податоци зависи од основот и целта на обработката на одделна 
категорија лични податоци. 
Личните податоци се чуваат согласно пропишаните рокови, во согласност со целта поради која 
биле прибрани или обработувани. По исполнувањето на целта за прибирање и обработка на 
личните податоци, а доколку не постои друг правен основ или ако тоа е потребно за остварување, 
спроведување или одбрана на правните барања, податоците се бришат, уништуваат, блокираат 
или соодветно се анонимизираат. 
 

 
Начин на обработка на личните податоци 
 
При обработката на личните податоци од збирките на податоци на Банката се применуваат 
општите принципи за заштита на приватноста на секој субјект и на неговите лични податоци. 
Банката личните податоци ги прибира и обработува правично и во согласност со закон, за 
конкретни и јасни цели во согласност со закон и на начин и обем во согласност со целите. 
Личните податоци треба да бидат точни, целосни и ажурирани, при обработката за што е потребно 
и Ваше навремено пријавување и ажурирање при евентуална промена на Вашите лични податоци 
во Банката. 
 
Споделување на податоци 
 
Банката не ги открива Вашите лични податоци на трети страни освен: 

 Во случаи кога тоа е пропишано со закон, 

 Во случаи на ангажирање на даватели на услуги како обработувачи или соработка со друг 
контролор во согласност со Законот за заштита на личните податоци и 

 Во случаи кога Вие сте дале согласност за споделување. 
 



 

 

 
Меѓународни трансфери на Вашите податоци 
 
Во согласност со важечките прописи, а врз основа на Ваш налог/согласност при користење на 
производите и услугите на Банката, Вашите податоци може да бидат пренесени во други земји. 
(на пр., при вршење платен промет кон странство). 
 
Рекламни комуникации 
 
При склучување деловен однос со Банката за користење на производите и услугите, Ви се нуди 
можност да изберете дали сакате да добивате разни известувања и други комуникации преку 
пошта, e-mail пораки, вибер, телефон и/или текстуални пораки (SMS) од Банката. При 
испраќањето на вибер пораки, Банката користи платформи хостирани во Швајцарија. Рекламните 
комуникации може да содржат, на пример, податоци за најновите производи и услуги од Банката, 
поволности за добивање на некој производ или услуга и сл.   
Добивањето на рекламен материјал и известувања од Банката може да го откажете во секое 
време, со поднесување писмена Изјава на шалтерите на Банката. 
 
Ве молиме имајте предвид дека повремено може да Ви испраќаме важни информации во врска со 
производите и услугите на Банката кои ги користите или сте ги користеле. Овие известувања не 
спаѓаат во рекламни комуникации.  
 
Што правиме ние за да ги заштитиме Вашите податоци 
 
Банката применува соодветни технички и организациски мерки за да обезбеди безбедност на 
Вашите лични податоци од нивна неовластена обработка или од случајно губење, оштетување 
или уништување.  

Нашите сигурносни процедури се предмет на редовни контроли и одраз на најновите технолошки 
достигнувања во оваа област. 

Што треба да направите за да ги заштитите Вашите податоци 
 
Како општа најдобра практика на Интернет, Ви препорачуваме:  

 Не користете лесни лозинки (како единечни зборови од речник); 

 Не користете иста лозинка за повеќе сметки; 

 Користете долги лозинки (најмалку 8 знаци, но се препорачуваат и подолги); 

 Користете лозинки кои содржат комбинација од големи и мали букви, броеви и специјални 
знаци, на пр. $, %, ^, & итн. 

 Чувајте ги лозинките на безбедно место (никогаш не ги запишувајте или споделувајте со 
никого) и редовно менувајте ги. 

 Следете ги безбедносните препораки дадени од Банката. 
 
 
Пристап до Вашите податоци и Вашите права 
 
Ако сакате да дознаете кои категории на Ваши лични податоци  ги обработува Банката, за која цел 
или да побарате запирање или сопирање на обработката, Ве молиме обратете се на шалтерите 
на Банката.  

https://www.banka.com.mk/dokumenti/SigurnosniPreporaki.pdf


 

 

Доколку сакате да направите измена, дополна, бришење или ажурирање на сите неточни лични 
податоци, исто така може да се обратите на шалтерите на Банката или тоа да го направите преку 
Интернет банката ако сте корисник на истата.  
Ако сметате дека при обработката не сме постапиле во согласност со Вашите законски права или 
применетите закони за приватност, може да се обратите преку шалтерите на Банката до 
Офицерот за заштита на личните податоци во Банката. 
Подетално, како Банката постапува со Вашите лични податоци може да прочитате и во 
Информациите за обработка на личните податоци. 

 
„Cookies“ и „web bugs“ 
 
Банката користи технологии кои се широко распространети во индустријата за собирање на 
информации во врска со користењето на нашата веб-страна и e-mail комуникации, познати како 
„cookies“ (колачиња) и „web bugs“. На пример, овие технологии ни откриваат кои корисници 
кликнале на важни елементи (како линкови или графика) од веб-страната  или e-mail пораките на 
Бaнката и го препознаваат прелистувачот следниот пат кога ќе ја посетите нашата веб-страна. 
Користењето на овие технологии се прави исклучиво со цел да се подобри корисничкото искуство 
и функционалноста на порталот на Банката и страната на Интернет банката. Повеќе информации 
во Политиката за колачиња. 

 
 
Прифаќање на условите 

 
Со користењето на оваа веб-страна, се согласувате, односно ги прифаќате одредбите од 
Политиката за приватност на Комерцијална банка АД Скопје. 
Ако не се согласувате со истата, Ве молиме не ја користете нашата веб-страна.  

 
 
Контактирајте нè 

 
Доколку имате прашања во врска со Политиката за приватност на Комерцијална банка АД Скопје 
при користењето на нашата веб-страна, Ве молиме контактирајте нè на: 

Комерцијална банка АД Скопје 
ул. Орце Николов бр.3 
dataprotection_info@kb.mk 

https://www.kb.com.mk/content/Informacija-licni-podatoci-2022-02.pdf
https://www.kb.com.mk/content/%D0%9F%D0%BE%D0%BB%D0%B8%D1%82%D0%B8%D0%BA%D0%B0-%D0%B7%D0%B0-%D0%BA%D0%BE%D0%BB%D0%B0%D1%87%D0%B8%D1%9A%D0%B0-2022-02.pdf
mailto:dataprotection_info@kb.mk

